
Likovi zavicaja: Camil
Naimkadi¢ - od
metalskog radnika

do direktora, od

predsjednika omladine
do predsjednika opstine

Prof.dr. Omer Hamzié

U ovom radu autor pise o jednom od istaknutijih likova Gracanice iz
drugog (samoupravnog) perioda Socijalisticke Jugoslavije. Skolujuéi se
uz rad, stekao je fakultetsku diplomu ekonomiste i tokom svog radnih
vijeka obavljao svih pet kljucnih politickih funkcija na opcini, jedno
vrijeme radio kao pomocnik direktora Doma zdravlja i gracanickog
“Feringa’”. Razlikovao se od drugih lokalnih politicara po tome Sto je
emotivno nastupao svakom poslu i zadatku, sa viskom emocija je slavio
iuspjehe koje je postizao na tim funkcijama, ali i sa viSkom razocarenja
i tuge u slucajevima neuspjeha i promasaja. U tako burnom i sadrzaj-
nom Zivotu bilo je i jednog i drugog. Prilog se zasniva na sjecanjima au-
tora i memoarskim spisima Camila Naimkadica.

Kljuéne rijeéi: Camil Naimkadié, Gracanica, Spionica, Dom kul-
ture, “Fering”

Iako je 1937. godine roden u Spionici (dana$nja op¢ina
Srebrenik), Camil Naimkadi¢ je neizmjerno volio Gracanicu i
smatrao je svojim zavic¢ajem jer porijeklom i potice iz Graca-
nice. Njegov djed, po kojem je i dobio ime, Camil ef. Naimka-
di¢, zavrsio je $kole u Carigradu i jo$ prije Prvog svjetskog rata
vratio se u Gracanicu na sluzbu imama u Lipanjskoj dzamiji.
Za vrijeme svog dugogodisnjeg sluzbovanja u toj dzamiji sa-
gradio je veliku ku¢u u mahali Lipa, iznad izvorista Tuleg kod
kojeg je bilo sagradeno jedno korito za pranje vesa, a drugo
za napajanje stoke. Kuca je imala veliku avliju, ove¢u bascu sa
bunarom i nekoliko gospodarskih objekata. Camil ef. je imao
dvoje djece - kéerku Bejtu i sina Huseina (otac Camilov, roden

1884. godine), koji su, nakon smrti ef. Naim-
kadica, prije 1910. godine, naslijedili spome-
nutu kucu i ostalo imanje-Husein 2/3, Bejta
1/3. imovine.

U periodu izmedu dva svjetska rata Hu-
sein je duze vremena radio kao trgovacki
pomo¢nik u Gracanici, u meduvremenu za-
snovao je porodicu i vodio, relativho miran
zivot. Od petoro djece, koliko je imao, ce-
tvoro mu je rodeno u Gracanici (Aj$a, Mu-
stafa, Sefika, Ibro). Sticajem okolnosti, neg-
dje oko 1935. godine usao je u ortacki posao
sa Mujagom Mufticem i njegovim sinovima.
Zajedno su razvili trgovacki posao u vise sela
tadasnjeg gracanickog sreza, izmedu ostalih
i u Hrvatskoj Spionici. Tu su otvorili jedan
vedi dudan, otkupnu stanicu, pecaru i kafanu.
Zbog obima posla morao je s porodicom do-
seliti iz Gracanice u to selo kao privremeno
boraviste. Tu mu se rodilo i peto dijete, ko-
jem je dao ocevo ime — Camil, 1937. godine.
Trgovacki poslovi su, izgleda, dobro isli.

Ali nekako pred sami Drugi svjetski rat,
sve se odjednom okrenulo tumbe. Kako mi je
Camil viSe puta pri¢ao, jednog jutra iznenada
su se pred ku¢om pojavili finansi, potom je
uslijedila pljenidba i sudski proces u kojem je
Camilov otac ostao bez igdje i¢ega. Ukratko,
sudskom ovrhom na dobos je otisla sva nje-
gova imovina i u Gracanici i u Spionici, po-
rodica je ostala bez igdje i¢ega. Da bukvalno
ne bi ostala na cesti, rodbina i komsije u Hr-
vatskoj Spionici - zaseoku Kula sakupili su
sredstva i sagradili im jednu manju kucicu.
Uzroci sloma kao i njegove posljedice — duga
je i prili¢no zamrSena prica. Bio je to tezak
udarac za porodicu od kojeg se Husein ni-
kada nije oporavio. Razoc¢aran, odao se pi¢u
i potpuno slomljen umro 2. 9. 1945. godine.

Svoje rano djetinjstvo Camil Naimkadi¢
proveo je u Spionici u velikom siromastvu
i oskudici. O njemu su brigu vodili starija
braca i sestre, a posebno najstariji brat Ibro,
koji se prakti¢no brinuo o ¢itavoj porodici.
Prvi razred osnovne $kole pohadao je u Mu-
slimanskoj, drugi i tre¢i u Pravoslavnoj Spio-

nici, a ¢etvrti u Banovi¢ima, gdje mu je tada
radio brat Ibro. Tu je zavr$io i prvi razred
nize realne gimnazije, ali je zbog neimastine,
u porodici odluéeno da se prebaci na neki za-
nat kako bi §to prije dosao do “svog hljeba”

Iz vise razloga odabrao je masinbravarski
zanat koji je upisao u Skoli uéenika u privredi
u Zivinicama-pocetkom 1952/53, a zavriio
ga u septembru 1955. godine. Po zavr§enom
zanatu, zaposlio se kao metalski radnik, 1956.
u Zanatskom preduzeéu “Metalac’, u Graca-
nici, gdje je zasnovao porodicu i proveo naj-
bolji dio svog zivota. Kao svrSeni zanatlija,
bio je vrlo ambiciozan i nadasve vrijedan
¢ovjek, uporan i predan zadatku. Vanredno
iiz rada, zavrsio je ekonomski fakultet i vrlo
rano dospio na takozvanu partijsku kadrov-
sku listu i u vrhove lokalne politike.Ve¢ kon-
cem S$ezdesetih i pocetkom sedamdesetih
godina proslog stoljeca, ostvario je sve svoje
postavljene ciljeve: zasnovao porodicu, iz-
gradio kucu, zavrsio ekonomski fakultet. U
meduvremenu je radio na nekoliko teskih,
ali znacajnih poslova i funkcija. Bio je u svim
opstinskim, sreskim i republi¢kim organima
vlasti, u¢estvovao na tri kongresa Saveza ko-
munista, obisao 14 zemalja svijeta...

%%

Camila Naimkadi¢a upoznao sam jo$ kao
mlad novinar, negdje poslije 1970. godine,
kad je obnasao, vie se ne sje¢am koju poli-
ticku funkciju u Gracanici. S obzirom da je
stalno bio u vrhu lokalne politike, kasnije smo
saradivali na nekim zajednickim zadacima u
vrijeme kad sam i ja obavljao neke vaznije
opstinske funkcije: predsjednik omladine i
Socijalistickog saveza, direktor Narodnog
univerziteta (sadadnjeg Bosanskog kulturnog
centra), sekretar SIZ-a (fonda) osnovnog ob-
razovanja, potpredsjednik Izvrsnog odbora
opstine itd. Ta saradnja bila je, uglavnom
korektna i konstruktivna. Kao mladi, cijenio
sam i uvazavao njegova rukovodilacka isku-
stva, ali je ponekad dolazilo i do ostrijih ne-
slaganja. Spomenut ¢u samo dva slucaja. Prvi
je bio oko samog projekta, ali i programske

Za govornicom: na obiljeZzavanju Dana metalaca
u “Feringu”, 10. 10. 1979.

koncepcije novog Doma kulture u Gracanici
(1977.-1978.) Bili smo ¢lanovi Odbora za iz-
gradnju Doma kulture, on predsjednik, a ja
kao direktor Narodnog univerziteta—obic¢ni
¢lan. Funkcionisalo je tako da je na sjedni-
cama uglavnom sve njegovo “prolazilo”, moje
kao i vecine ostalih “nista”... Predsjednik je,
predsjednik i to jo§ dvostruki-i predsjednik
opstine i predsjednik tog Odbora. Reklo bi
se, uobicajeno za takva vremena. Najveci
nesporazum bio je oko projekta Doma kul-
ture i to u dijelu prostora biblioteke, za koju
se predvidao suteren. Bio sam protiv takvog
rjeSenja iz vise razloga, ali moje “nije pilo
vode”. Camil je vjerovao projektantu, ostali
su vjerovali Camilu. Brzo nakon useljenja
pokazalo se da je projektovano rjeSenje za
biblioteku krajnje nefunkcionalno i $to je
jos gore, u tom suterenskom prostoru knjige
su, usljed vlaznosti i ustajalosti zraka, pocele
propadati, pa su se morale pod hitno dizati
u druge prostore Doma kulture (bas je mene
zapalo da to organizujem).

Dugi slu¢aj dogodio se desetak godina
kasnije (1989. — 1991.), u vrijeme velike ak-
cije na rekonstrukciji i uredenju centralne
ulice u Gracanici, koju je vodila Mjesna za-
jednica. Bio sam u to direktno ukljucen kao

predsjednik Mjesne konferencije i aktivista
Socijalistickog saveza za grad Gracanicu. Do
nesporazuma je doslo kada sam se sa jos ne-
koliko “drugova” u Mjesnoj zajednici suprot-
stavio Camilovom prijedlogu da se centralna
ulica poplo¢a mermerom-sto je bilo 10 puta
skuplje od nekih uobicajenih materijala i op-
cija. Ideja o mermeru je bila privla¢na, ali za
njenu realizaciju, jednostavno nije bilo para.
Iako je na nas u mjesnoj zajednici kao pred-
sjednik Izvr$nog odbora opstine vrsio priti-
sak, mi nismo popustali. Sre¢om, na kraju su
pobijedili “realisti”. Rekonstrukcija ulice za-
vréena je uo¢i samog rata. Da je “prosao mer-
mer’, ulica bi, uvjeren sam, zasigurno ostala
nedovréena, sa raskopanim instalacijama i
“rovovima” u narednih nekoliko godina, jer
zbog visoke cijene ne bi mogla biti dovrsena
do rata, koji je izbio nepune dvije godine ka-
snije. Pitanje je, osim toga, koliko bi mermer
odgovarao nasim klimatskim uslovima.

Ta nasa povremena neslaganja “kroz po-
sao” bila su za to vrijeme “normalna stvar”
Mi smo kao drugovi ostali u dobrim odno-
sima sve do njegovog penzionisanja, a i ka-
snije, nakon rata. Kao penzioner, podrzavao
je projekat “Gracanickog glasnika’, bio cest
gost na promocijama, a objavili smo mu
na stranicama Casopisa i dva tri teksta sje-
¢anja, izmedu ostalih, ba§ o gradnji Doma
kulture...

Kroz tu saradnju i povremena druzenja,
negdje poslije 2005., doznao sam da ispisuje
sje¢anja iz svog zivota, karijere i sl. Smatrao
sam da je to dobro i korisno, u pocetku sam
mu dao nacelnu podrsku i ohrabrivao ga da
pise. Kasnije, kad je zavr$io rukopis, zamo-
lio me da mu ga pregledam i priredim za
$tampu. Bio je to obiman rukopis (od nekih
450 stranica) pod naslovom “Svjedok” koji je
bio u takvom stanju da su se na njemu mo-
rale izvrsiti ne samo redaktorske i lektorske
intervencije, ve¢ i ozbiljniji strucni zahvati
u sam tekst. Iako se radilo o poprili¢no obi-
mnom poslu, prihvatio sam da ga uradim pro
bono, §to se kaze iz drugarskih razloga, jer

sam procijenio da takva knjiga moze biti ko-
risna za lokalnu historiju Gracanice. Jedino
$to sam od Camila traZio, to je da mi dadne
dovoljno vremena. Nazalost, kad je posao bio
sasvim pri kraju, moralo je iznenada do¢i do
prekida u nasim odnosima. Ukratko, Uzrok
su bili neki njegovi nesmotreni potezi i izjave
u javnosti, koje su upakovane i plasirane
tako da su izgledale kao optuzbe, preko ko-
jih jednostavno nisam mogao preci. Iako je
u meduvremenu sve to pokusao relativizirati,
ja sam zbog svog li¢nog digniteta, morao
definitivno prekinuti dalji rad na knjizi bez
obzira §to je ve¢ bila skoro pripremljena za
Stampu. Moram reci da je sve to isfabrikovala
i plasirala jedna osoba iz Gracanice o kojoj ne
zelim nista govoriti jer viSe nije medu zivima.
Ne znam da li je Camil ikada i shvatio da je
ustvari nasamaren od spomenute osobe, koja
je s njime manipulisala zarad nekih svojih
ciljeva. Znam samo da je, nakon svega, odlu-
¢io da rukopis odstampa i ukorici u vlastitoj
reziji, makar za ¢lanove svoje uze i §ire poro-
dice, te za drugove i prijatelje. Sama knjiga
izasla je u vrlo ograni¢enom tirazu (stotinjak
primjeraka) — u prvobitnoj verziji, odnosno
nesredenoj formi, sa svim greskama i propu-
stima koncepcijske, metodoloske, pa i fakto-
grafske naravi, koji su u redakturi trebali da
budu otklonjeni. Steta, jer smatram da je sam
Camil zasluzio bolje.

Iako sam oko svega toga imao dosta nepri-
jatnosti, o njima ne Zelim viSe govoriti zato
$to svoje misljenje o “drugu Camilu” nisam
puno promijenio. Ostao sam jedan od onih,
koji cijene njegov doprinos razvoju Graca-
nice u datim historijskim okolnostima. Zato
sve nesporazume, pa i taj posljednji (kao
jednu neprijatnu zivotnu epizodu) ostavljam
po strani, a Camila svrstavam u istaknutije
likove zavicaja, ispisujuci ovaj tekst upravo
u vrijeme Ramazana. Ne spominjem to
slucajno.

%

Da nastavimo drugi dio price:

Camil Naimkadi¢ pripada tzv. srednjoj
poslijeratnoj generaciji lokalnih politicara i
privrednih rukovodilaca Gracanice (tadas-
njoj “kremi” ¢arsije), koja je izrastala sa ma-
glovitim sjecanjem na rano siromasno dje-
tinjstvo s kraja Drugog svjetskog rata da bi u
svojoj ranoj mladosti, zadojena partizanskim
i komunistickim idealima i idejama o novom
¢ovjeku, kako su nam govorili, jurisala “na
nebo’, iskreno vjeruju¢i da dolazi neko novo
vrijeme jednakosti, pravde i humanizma, kao
i svih onih vrijednosti za koje se vrijedilo bo-
riti i1 zrtvovati-na radnim akcijama, na nji-
vama, u fabrikama, skolama...

Bez obzira na neimastinu i siromastvo, ta
srednja generacija “uzimala je snagu” ili bo-
lje re¢i zamah poslije 1955. godine. Izlazila
je na scenu u vrijeme kada je u Jugoslaviji
dolazilo do popustanja centralisticke stege,
pa i represije rezima. To vrijeme obiljezile
su sljedece historijske promjene: sukob sa IB
(tzv. Sukob Tito - Staljina), propast seljackih
radnih zadruga, napustanje sistema prisilnih
otkupa i racioniranog snabdijevanja “na tac-
kice”, uvodenje prvih oblika samoupravlja-
nja, po $ablonu “fabrike radnicima, zemlja
seljacima” (1952.), ubrzana liberalizacija
ukupnih drustvenih odnosa, koju ¢e pratiti
administrativne reforme, 1955. godine, prva
znacajnija ustavna reforma 1961. — 1963. i
1965., privredna reforma, 1966., amandmani
i novi ustav, 1975., uvodenje delegatskog si-
stema i sistema udruzenog rada (Zakon o
udruzenom radu), nakon cega ce uslijediti
ekonomska i politicka kriza u zemlji, koja ¢e
eskalirati nakon smrti Josipa Broza, 1980. go-
dine i definitivno dovesti do krvavog raspada
zemlje, u nevidenim ratnim razaranjima,
zlo¢inu i krvi.

To je, zapravo, historijsko ozradje i slijed
dogadaja na $irem planu, koji su neminovno
uticali i na dogadaje u manjim sredinama (i
na mikro planu), to je zapravo drustveni i po-
liticki okvir u kojem se kretao, radio i djelo-
vao Camil Naimkadi¢ kao «glavni junak ove

v »

price

U svom radnom vijeku radio je razli¢ite
poslove i, za tadasnje prilike, ostvario za-
vidnu karijeru: dakle, od obi¢nog metalskog
radnika do direktora ugledne firme, od obi¢-
nog omladinskog aktiviste do predsjednika
opstine. Tako se to moZe posmatrati i kao
tipi¢an komunisticki karijerizam, odnosno
napredovanje po nomenklaturi podobnih, u
slu¢aju Camila Naimkadiéa bio je to rezultat
izuzetnih napora i puno li¢nih odricanja, kao
i zelje da se ide naprijed i u skladu sa idea-
lima i Zeljama njegove generacije. Obavljao
je ¢ak pet ¢elnih politickih funkcija u opstini
Gracanica i to: predsjednik Opstinskog ko-
miteta Narodne omladine (od 1958. do 1960.
god., kao volonter), predsjednik Opstinskog
odbora SSRN-a (0d 1961. do 1962. god), pred-
sjednik Opstinskog vije¢a Saveza sindikata
(od 1962. do 1964. god.), predsjednik Skup-
$tine opstine (od 1974. do 1978. god.), pred-
sjednik Izvr$nog odbora Skupstine opstine
(od 1988. do 1990. god.).

U tri razlicita perioda svoga Zivota, radio
je sa gracanickim metalcima. U prvom, od
1956. do 1958. godine, poceo je kao mladi
radnik-metalac (u metalskoj radionici, tzwv.
klincari, preduzeca “Metalac”, kasnije “Parti-
zan” i napokon “Fering”) da bi, nakon dola-
ska sa odsluzenja vojnog roka, uznapredovao
do rukovodioca mehanizacije u Zemljorad-
nickoj zadruzi u Gracanici (1958.- 1960.).
Drugi puta do$ao je medu gracanicke me-
talce u Zanatsko preduzece “Partizan” (na-
stalo od likvidiranog “Metalca”), ali ne vise
kao radnik ili poslovoda, ve¢ kao politicki
izgraden i Skolovan kadar. Prije povratka u
“Partizan” (medu svoje metalce, kako je vo-
lio da kaze) uspjesno je zavrsio sve partijske
politicke $kole, prosao tri politicke opstinske
funkcije, redovno zavrsio visoku privrednu
$kolu, a obavio je i kratkotrajno staziranje
u Narodnom univerzitetu. Po dolasku u
“Partizan” povjerena mu je funkcija komer-
cijalnog direktora koju je obavljao od 1968.
-1970. godine. Direktorsku karijeru nastavio

je u Domu zdravlja Gracanica na funkciji
pomoc¢nika direktora-od 1970. do 1974. go-
dine. Po treci i posljednji puta dosao je medu
gracanicke metalce, nakon isteka mandata
na funkciji predsjednika opstine, 1978. go-
dine i to ovoga puta na duznost generalnog
direktora Radne organizacije “Fering” , gdje
je proveo punih 5 godina, do 1983. godine,
kada je premjesten na funkciju sekretara
Samoupravne interesne zajednice (SIZ-a),
odnosno fonda za stanovanje i komunalne
djelatnosti Gracanica (od 1983. do 1985.).
U periodu od 1985. do 1988., sa velikim
entuzijazmom radio je kao direktor Radne
organizacije “Terme - Ozren” (u osnivanju)
na aktiviranju tog veliko prirodnog resursa
Gracanice. Svoj radni vijek zavrsit ¢e na duz-
nosti predsjednika Izvrsnog odbora opstine
Gracanica koju je obavljao od 1988. do 1990.
godine. Ratni period proveo je u Gracanici
kao penzioner.

Za vrijeme Camilovog “predsjednikova-
nja” (predsjednik Opstine Gracanica bio je
od 1974. do 1978. godine), Gracanica je ko-
nac¢no, kao pretposljednja opstina u Bosni
i Hercegovini, dobila asfaltni izlaz u svijet
(rekonstruisani su i asfaltirani putevi Doboj-
Tuzla i Gracanica-Srnice). On je kao pred-
sjednik op¢ine i predsjednik gradevinskog
odbora Gracanica inicirao i vodio izgrad-
nju Doma kulture u Gracanici, 1977. 1 1978.
godine i zasluzan je $to je projekat svojom
uporno$éu “izgurao” prvu i drugu fazu tog
projekta. Za njegovo ime vezuje se i osniva-
nje firme za eksploataciju termo-mineralnih
voda Terme “Ozren’, te niz drugih manjih
komunalno-stambenih poduhvata u proslo-
sti Gracanice (nova stambena naselja Luke,
Hajdarovac i dr. pocetak regulacije Sokoluse
idr)

Njegova Zivotna staza tipi¢na je za gene-
raciju kojoj je pripadao, a karijera i pomje-
ranje po kadrovskoj ljestvici, uz koju se u to
vrijeme tesko uzdizalo, a lahko padalo, obra-
zac za razumijevanje pojmova uspjesnosti u
zivotu mnogih mladih ljudi onog vremena,

koji su se, zahvaljuju¢i vlastitom radu ili ta-
lentu, politickoj aktivnosti ili na neki drugi
nacin uspjeli ubaciti u te krugove i nastavili
dalje prosperirati. Izvan tih krugova, mora se
priznati, tesko je neko mogao biti uspjesan. U
pocetnom periodu, svaki onaj ko bi se nagao
na kadrovskoj listi (ili bolje re¢i u tom krugu
“odabranih”), morao je stalno dokazivati, ne
samo svoju pravovjernost, ve¢ i uspjesnost.
To vjecito dokazivanje “nekome ili necemu”
i teznja da se zadato (od “nekoga ili necega”
ispuni po svaku cijenu, bilo je nesto izrazenije
kod Camila Naimkadi¢a, nego kod ostalih
njegovih drugova i vr$njaka. On je sve partij-
ske ili bolje rec¢i komitetske zadatke izvr§avao
kao “vojnik partije”, uvjeren da je samo to
ispravno i da “drugacije ne moze biti”.

U nedostatku argumenata, a ponekad
i podrske svojih “drugova iz komiteta” na
koju je ponekad i naivno rac¢unao, on je u
mnogim sluc¢ajevima bukvalno iSao “glavom
kroz zid”, nastojeci izvréiti ono $to je shvatio
kao zadatak. Pri tome se sluzio svim dozvo-
ljenim sredstvima, ukljucuju¢i ponekad i
emotivne nastupe u sluzbenim kontaktima.
Znao je moliti kome se trebalo moliti, klecati
na koljenima pred onima pred kojim je tre-
balo klecati, zaplakati “za svoju Gracanicu”
i njeno dobro, “gristi i ujedati” one koji su
mu se suprotstavljali. U njegovoj politickoj
karijeri bilo je dosta takvih primjera. Spome-
nimo nekoliko: kle¢ao je pred bankarima da
bi Opstina dobila kredit za dogradnju sred-
njoskolskog centra u Gracanici, natjerao je
suze na o¢i mo¢noj direktorici GP “Put” Sa-
rajevo Hajri Kapi¢, mole¢i je kao predsjednik
opstine da ubrza gradnju puta Doboj-Tuzla,
koja se odvijala “kao usporeni film’, svadao
se sa sindikalcima Doma zdravlja, koji su u
pravilu bili “protiv” kad je direktor bio “za”
i obrnuto...

Kad je na nekoj sjednici Skupstine opstine
osjetio da nece proci njegov zahtjev za pomo¢
zapocetoj investiciji na termomineralnim vo-
dama (“Halkomed” i dr.), javio se za rijec i
odbornicima u “brk sasuo” ono $to je dugo,

pun gorcine, nosio u sebi: “Da je vama Camil
dovezao kola dukata, vi biste kola propustili i
dukate uzeli, a Camilu rekli da saceka””

Nikad nisam susreo politic¢ara koji je na-
stupao sa takvom silom emocija, koji se tako
uzivljavao u svoju ulogu i svoj zadatak kao
$to je to ¢inio Camil. Emocije obi¢no ne
idu uz politiku i uglavnom su znak slabo-
sti, nedostatka argumenata, jednom rijecju,
neuspjeha. Camil Naimkadi¢ je bio u tome
izuzetak. On je jednostavno nastupao srca-
no-i manje-vise uspijevao se izboriti za ono
§to je naumio u okviru dobijenog zadatka ili
plana. U rjedim slucajevima kada nije moglo
ni “njegovo proci’, kad je ocigledno morao
priznati poraz, to je prezivljavao emotivnije
nego drugi ljudi. Sjecam se, na primjer, da
nije mogao “preboljeti” neuspjeh aranzmana
koji je utanacio sa profesorom Ademom Han-
dzi¢em, jo$ dok je bio predsjednik op¢ine da
Handzi¢ istrazi i napise historiju Gracanice u
osmanskom periodu. Cak je pokusao to ak-
tivirati u jednom razgovoru sa profesorom
mnogo godina kasnije, negdje poslije rata. S
obzirom da sam tom razgovoru prisustvovao
u svojstvu predstavnika opStine, znam da,
nazalost, nismo uspjeli i da se Camil nikad
s tim nije pomirio. Spomenuo bih jo$ i nje-
govo razocarenje zbog propasti olimpijskog
bazena u Gracanici, zbog neuspjele izgradnje
Titovog trga, peripetije oko izgradnje regio-
nalnog puta Doboj-Tuzla i Gracanica-Srnice,
traumati¢no napustanje funkcije generalnog
direktora “Feringa” (po zadatku partije), do-
gadaje oko definitivne propasti investicije
“Halkomed” ($to je posebna prica), gasenja
$trajkova po Gracanici u razdoblju koje je
prethodilo ratnoj katastrofi itd.

Kako je pretjerano emotivno prezivlja-
vao neuspjehe, uzimajuci uvijek vie krivice
sebi, nego $to je objektivno bio kriv, tako je
isto emotivno slavio postignute uspjehe i re-
zultate, uzimajuci ponekad viSe zasluga sebi
nego $to ih je objektivno bilo. To je bilo ar-
gument vise za one koji su ga kritikovali i bili
mu zavidni.

Zahvaljuju¢i, u prvom redu, njegovoj
izuzetnoj drustvenoj aktivnosti i predanosti
poslu do “sréanosti’; a najvise ¢injenici da je
u svom radnom vijeku “prosao” sve najodgo-
vornije politicke funkcije na lokalnom nivou
(8to, koliko znam nikome u Gracanici nije
do sada uspjelo), jo$ prije rata, a i kasnije u
lokalnoj javnosti njemu su se pripisivale za-
sluge ne samo za ono na ¢emu je dao svoj
doprinos, ve¢ i za ono sa ¢ime objektivno
nije imao puno veze. Tesko je re¢i koliko je
sam u svojim istupanjima tome doprinosio,
ali i danas ponegdje vlada misljenje da je Ca-
mil Naimkadi¢ bio najuspjesniji predsjednik
opstine Gracanica u njenoj historiji. Realno,
medutim, koliko god bila vazna sposobnost i
uloga pojedinca, pa i “naseg” Camila, mora
se imati u vidu da su se u tom vremenu i u
tom sistemu, ipak, najvaznije odluke u po-
litickom i privrednom Zivotu (pa i o kadro-
vima) donosile kolektivno, unutar politi¢kih,
prvenstveno komitetskih struktura Saveza
komunista. Zato se uveliko i pretjeruje kad se
zasluge, ali isto tako i promasaji vezuju samo
za jednu li¢nost, bez obzira ko je i $ta je bila.
U konkretnom slucaju, svijedok sam da su na
neka pretjerivanja u pogledu “pripisivanja
zasluga samo sebi”, Camilu dobronamjerno
ukazivali i neki njegovi najbolji drugovi s ko-
jima je radio, a kasnije u penzionerskim da-
nima, intenzivno se druzio (Hajrudin Junu-
zovié, Rizo i Nesib Suman, Hasan Berberovié
i dr., sa kojima je jedno vrijeme poslije rata
imao redovna druzenja subotom).

Ipak, na osnovu svega re¢enog, za Camila
Naimkadica se ne moze reci da je bio obi¢an
lokalni rukovodilac ili pak mali mo¢nik, koji
je skoro ¢itav svoj radni vijek proveo “Seta-
ju¢i” s funkcije na funkciju. Naprotiv, radi
se 0 iznimno ambicioznom ¢ovjeku, punom
radne energije, u jednom specificnom pro-
storu i vremenu koje je bilo viSe naklonjeno

kolektivizmu, nego individualnim poduhva-
tima i iskoracima. Sudari tipi¢nog “individu-
alca” sa stvarno$¢u koja priznaje samo kolek-
tivni napor, njegovoj Zivotnoj pri¢i dodaje
izvjesnu dozu dramatike.

Razlikovao se od drugih po tome $to je
emotivno i sa viskom emocija pristupao
svakom poslu i zadatku, pa tako sa viskom
emocija slavio i uspjehe koje je postizao na
tim funkcijama, ali i sa vi$kom razocarenja
i tuge u sluc¢ajevima neuspjeha i promasaja.
U tako burnom i sadrzajnom Zivotu, kakav je
“drug” Camil prozivio bilo je, u obilju, i jed-
nog i drugog.

Umro je 30. 4. i u prisustvu mnogobrojnih
sugradana, ukopan 2. 5. 2014. na mjesnom
greblju Sabusa.

SUMMARY
HOMELAND CHARACTERS: CAMIL
NAIMKADIC - FROM METAL
WORKER TO DIRECTOR AND
YOUTH PRESIDENT TO PRESIDENT
OF A MUNICIPALITY

It cannot be said that Camil Naimkadi¢ was an or-
dinary local manager, or small local functionary
that spent his whole working life switching from
one position to another. Contrary to that, he was a
very ambitious individual, in a specific space and
time which was more inclined to collectivism than
to individual endeavors and achievements. The
collisions of a typical “individualist” with a reality
that only recognizes collective effort adds a certain
drama to his life story. He differed from other local
politicians because he was emotionally involved in
every job and task, so he was prone to celebrate all
successes with an excessive emotional reaction, but
he was also inclined to disappointment and sadness
in cases of failure. In such a turbulent life there was
a fair share of both.




